Nafarroako Parlamentuko Mahaiak, 2021eko otsailaren 8an egindako bilkuran, Eledunen Batzarrari entzun ondoren, hurrengo erabakia hartu zuen, besteak beste:
1. Izapidetzeko onartzea Cristina Ibarrola Guillén andreak aurkezturiko mozioa, zeinaren bidez Nafarroako Gobernua premiatzen baita Cascanten osasun etxe berria eraiki dezan.
2. Nafarroako Parlamentuko Aldizkari Ofizialean argitara dadin agintzea.
3. Mozioa Osasun Batzordean izapidetzea, eta zuzenketak aurkezteko epea bukatzea eztabaidari ekiteko bilkura-egunaren aurrekoaren eguerdiko hamabietan.

MOZIOAREN TESTUA
Nafarroako Gorteetako kide den eta Navarra Suma talde parlamentarioari atxikia dagoen Cristina Ibarrola Guillén andreak, Legebiltzarreko Erregelamenduan ezarritakoaren babesean, honako mozio hau aurkezten du, Osasun Batzordean eztabaidatzeko. Mozioaren bidez, Nafarroako Gobernua premiatzen da, Cascanten osasun etxe berria eraiki dezan.
2020ko otsailaren 27an, Nafarroako urte horretarako Aurrekontu Orokorrak onesteko eztabaidan, publikoki iragarri zen Osasun Departamentuan 2020rako aurreikusitako inbertsioen arloan aurreikusitako jarduketen artean osasun etxe berri bat eginen zela Cascanten.
Izan ere, Nafarroako Aurrekontuak onetsi aurretik, harremanetan jarri ziren Cascanteko Udala eta Osasun Departamentuko arduradunak, zentro berrirako kokapen egokiena proposatzeko.
Baina 2020. urte osoan ez da inolako ekintzarik egin, Nafarroako 2021erako Aurrekontu Orokorretan ez da aurrekontuko partidarik sartu aipatu azpiegiturarako eta aurrekontu horien eztabaidan proiektua idazteko eta 2021ean osasun etxe berri bat eraikitzen hasteko zuzenketa bat ez zen onetsi.
Jakina da Cascanteko osasun etxeko Oinarrizko Osasun Laguntzako taldea eta herriko ordezkari publikoak eskatzen ari direla Cascanteko osasun barrutirako osasun etxe berri bat eraiki dadila, egungo eraikina dituen gabeziak direla-eta.
Eraikin hori txiki eta zaharkituta geratu da. Eraikinak kontsultetarako tamaina txikiegia du eta ez dauka azpiegitura egokirik arreta berritzailea eta erabakigarria emateko, arreta komunitariorako eta talde-osasunari buruzko hezkuntzarako aretoekin, talde-fisioterapia egiteko gimnasioarekin, kirurgia txikiarekin edo ekografiekin baldintza onenetan.
Gainera, zentroak ez du azpiegiturarik arretarako zirkuitu bikoitza (COVIDekoak eta COVID gabekoak) mantentzeko edo etorkizuneko osasun-beharrizanetarako, edo eremu bat gaitzeko, Cascanteko oinarrizko osasun eskualdeko herrietako erreferentziako biztanleriari arreta jarraitu eta larrialdikoa emate aldera eguneko 24 orduetan urteko 365 egunetan.
Saiatu behar da osasun etxe berriak efizientzia energetikoa izan dezan.
Horregatik guztiagatik, honako erabaki proposamen hau aurkezten dugu:
Nafarroako Parlamentuak Nafarroako Gobernua premiatzen du 2021. urtean zehar bete ditzan Cascanteko osasun etxe berria eraikitzeko proiektua prestatzeko eta esleitzeko lanak, bai eta eraikuntzako obrak esleitzea eta hastea ere.

